
Mayın 9-da faşizm üzərində tarixi Qələbədən 76 il ötür. Bu münasibətlə
Azərbaycan Respublikasının Prezidenti, Müzəffər Ali Baş Komandan İlham
Əliyev və birinci xanım Mehriban Əliyeva iki dəfə Sovet İttifaqı Qəhrəmanı
Həzi Aslanovun məzarını ziyarət edərək abidəsi önünə gül dəstələri qoyub,
müharibədə həlak olan bütün Azərbaycan övladlarının xatirəsini ehtiramla
anıblar.

Qeyd edək ki, Azərbaycan xalqı faşizm üzərində tarixi Qələbəyə sanballı
töhfələr verib.  Bu müharibədə şərəfli döyüş yolu keçmiş Azərbaycan övladlarının
tarixi şücaətləri hər zaman hörmətlə anılıb. Xalqımızın ümummilli lideri
Heydər Əliyev hakimiyyətdə olduğu bütün dövrlərdə müharibə veteranlarına
xüsusi diqqət və qayğı göstərib, onları “xalqımızın qızıl fondu” adlandırıb.
Prezident İlham Əliyev də müharibə veteranlarının sosial problemlərinin həllini
daim diqqət mərkəzində saxlayır, 9 May – Qələbə bayramı ərəfəsində onlara
maddi yardımlar göstərilir. 

Bu il Azərbaycan xalqı ilk dəfədir ki, 1941-1945-ci illər faşizm üzərində
Qələbəni 44 günlük Vətən müharibəsi nəticəsində əldə olunmuş böyük Zəfərin
sevinc hissi ilə birgə ikiqat qürur hissi ilə qeyd edir. Xalqımızın 30 il uğrunda
mübarizə apardığı ədalət, nəhayət, Zəfər çaldı və Azərbaycan beynəlxalq
səviyyədə tanınmış sərhədləri çərçivəsində ərazi bütövlüyünü bərpa etdi.  

Rəsmi xronika

    Mayın 9-da Naxçıvan Muxtar Respubli-
kası Ali Məclisinin Sədri Vasif Talıbov müs-
təqil Azərbaycan dövlətinin qurucusu və
memarı, görkəmli dövlət xadimi Heydər
Əliyevin Naxçıvan şəhərinin baş meydanında
əzəmətlə ucalan abidəsi önünə gül qoymuş,

ulu öndərin xatirəsini dərin ehtiramla yad
etmişdir.
    Naxçıvan Muxtar Respublikası Ali
Məclisinin, Nazirlər Kabinetinin, Naxçıvan
Şəhər İcra Hakimiyyətinin, nazirlik, komitə,
xidmət və baş idarələrin, müəssisə və təşki-
latların, ali məktəblərin, hərbi hissələrin nü-
mayəndələri də ulu öndərin xatirəsini ehti-
ramla yad etmişlər. 
    Ulu öndər Heydər Əliyevin ömür yolu
doğma Vətəninin inkişafına və xalqının ri-
fahına həsr olunmuşdur. Ən çətin vaxtlarda
xalqının yanında olan, xilaskarlıq missiyasını
uğurla yerinə yetirən və müstəqil Azərbay-
canın qurucusuna çevrilən ulu öndərin irsi
Azərbaycan xalqının milli sərvətidir. “Mən
həyatımı insanlara səadət gətirməyə həsr
etmişəm. Mən həyatımı xalqın azadlığına
həsr etmişəm. Mən həyatımı millətimin,
xalqımın rifahının yaxşılaşdırılmasına həsr
etmişəm”, – deyən dahi rəhbərin həyatının
mənası da məhz Azərbaycan idi.
    Ümummilli liderimiz Azərbaycanın müasir
simasını müəyyənləşdirmişdir. Onun ölkə-
mizə hər iki rəhbərliyi dövrü, eləcə də Nax-
çıvanda yaşayıb fəaliyyət göstərdiyi illər
müstəqil dövlətçilik tariximizin şanlı səhi-
fələridir. Dahi rəhbər hələ ötən əsrin 70-ci
illərindən başlayaraq dahiyanə uzaqgörənliklə
ölkənin uzunmüddətli, dinamik və hərtərəfli
inkişafını təmin edən kompleks layihələrin
həyata keçirilməsinə nail olmuşdur. O dövr-
dən başlanan sürətli inkişaf dağ və sərhəd
rayonlarını da öz əhatəsinə almış, sənaye,
tikinti-quruculuq və aqrar-sənaye komplek-

sinin inkişafına nail olunmuş, emal və hasilat
şəbəkəsi genişlənmişdi. Azərbaycanın böyük
şəhərlərində zavodlar, fabriklər, kombinatlar
tikilmiş, müxtəlif təyinatlı müəssisələr ya-
radılmış, əhalinin işlə təminatı yaxşılaşdı-
rılmışdı. 

    Ulu öndərimiz Azərbaycanın gələcək
müstəqilliyi üçün təkcə iqtisadi əsaslar ya-
ratmamış, bununla yanaşı, elm, təhsil, mə-
dəniyyət və incəsənət sahəsində də böyük
nailiyyətlər qazanılmış, milli oyanışın əsası
qoyulmuşdur. Bir sözlə, böyük dövlət xadimi
Heydər Əliyev 1969-1982-ci illərdə ölkə-
mizdə yüksək iqtisadi, elmi-mədəni və milli
kadr potensialı formalaşdırmaqla bugünkü
müstəqil Azərbaycanın möhkəm bünövrəsini
yaratmışdır.
    1990-1993-cü illərdə Naxçıvan Muxtar
Respublikasında müstəqil dövlətçiliyimizin
əsaslarını hazırlayan, üçrəngli bayrağımızı
qaldıran, bu qədim diyarda milli birliyimizin
və həmrəyliyimizin əsasını qoyan, ilk milli
ordumuzu yaradan ümummilli liderin 1993-cü
ilin 15 iyununda xalqın təkidli tələbi ilə ye-
nidən siyasi hakimiyyətə qayıdışı Milli Qur-
tuluş tariximizə parlaq səhifələr yazmışdır. 
    Aydın məsələdir ki, sabitlik olmadan heç
bir ölkədə siyasi və iqtisadi islahatları apar-
maq mümkün deyil. Ona görə də qısa za-
manda ulu öndərin zəngin dövlətçilik təc-
rübəsi, qətiyyəti, uzaqgörənliyi sayəsində
ölkəmizdə siyasi sabitlik bərqərar olunmuş,
irimiqyaslı iqtisadi layihələrin icrasına baş-
lanmışdı. Həmin illərdə ümummilli lideri-
mizin işləyib hazırladığı quruculuq xətti
qısa zamanda ölkəmizdə ictimai-siyasi
sabitliyin təminatına çevrilmiş, Azərbaycan
dünya iqtisadi sisteminə inteqrasiya olun-
muşdur. 
    Azərbaycan Respublikasının Prezidenti
cənab İlham Əliyevin dediyi kimi: “Azər-

baycanın daha güclü, qüdrətli dövlətə çev-
rilməsi üçün Heydər Əliyev siyasəti davam
etdirilməlidir. Bizim yolumuz şərəfli yoldur,
ləyaqətli yoldur, müstəqillik yoludur. Eyni
zamanda bu, uğur gətirən yoldur. Çünki
həyat və Azərbaycanın dünya miqyasındakı

indiki rolu göstərir ki, bu, yeganə düzgün
siyasətdir”.
    Bu gün ümummilli lider Heydər Əliyevin
siyasi xəttinin ölkə Prezidenti cənab İlham
Əliyev tərəfindən uğurla davam etdirilməsi
ölkəmizin iqtisadi və siyasi mövqeyini daha
da möhkəmləndirmiş, Azərbaycan beynəl-
xalq münasibətlər sisteminin fəal üzvünə
çevrilmişdir. Naxçıvan Muxtar Respublikası
da inkişafın keyfiyyətcə yeni mərhələsinə
qədəm qoymuşdur. Həyata keçirilən iqtisadi
islahatlar muxtar respublikada makroiqtisadi
sabitliyi bərqərar etmiş, iqtisadiyyatın di-
namik inkişafına təkan vermiş və əhalinin
həyat səviyyəsini əhəmiyyətli dərəcədə yax-
şılaşdırmışdır.
    Naxçıvan Muxtar Respublikası Ali
Məclisinin Sədri cənab Vasif Talıbovun
dediyi kimi: “Bu gün reallıq bundan iba-
rətdir ki, dahi Heydər Əliyev faktoru təkcə
iyirminci əsr Azərbaycanının deyil, iyirmi
birinci əsr Azərbaycanının da gerçək si-
masını və inkişaf perspektivlərini müəy-
yənləşdirir. Bu böyük şəxsiyyətin Azərbaycan
naminə gördüyü işlər ölkəmizin milli sər-
hədlərini aşaraq bütövlükdə regionun və
dünya sivilizasiyasının da tərəqqisinə xidmət
edir. Təsadüfi deyil ki, məşhur dövlət və
ictimai xadimlər ulu öndərimizi iyirminci
əsr dünya siyasi fikir tarixinin canlı əfsanəsi
adlandırırdılar. Xalqımızın böyük oğlu dün-
yanın ən nüfuzlu mükafatlarına, fəxri ad
və titullara layiq görülmüşdür. Onun öz
sağlığında layiq görüldüyü ən yüksək mü-
kafat isə Azərbaycan xalqının ümummilli

lideri adını qazanmasıdır”.
    Ulu öndər Heydər Əliyevin həyatı Azər-
baycanın əbədi müstəqilliyinə, qüdrətli döv-
lətçiliyinə və davamlı inkişafına həsr olun-
muşdur. Vaxtilə torpaqlarımız işğal altında
olarkən Novruz bayramı tədbirlərindən bi-

rində “Gün o gün olacaq ki, Novruz bay-
ramını bir dəfə Şuşada keçirəcəyik, o biri
il Laçında, o biri il Kəlbəcərdə, o biri il
Ağdamda, o biri il Füzulidə, o biri il Cəb-
rayılda, Zəngilanda, Qubadlıda  qeyd edə-
cəyik. Əminəm ki, belə də olacaqdır”, –
deyən ulu öndər Heydər Əliyevin arzularını
onun siyasi xəttini uğurla davam etdirən
Prezident cənab İlham Əliyev gerçəkləşdirdi.
Ölkə başçısının son 17 ildə həyata keçirdiyi
qüdrətli dövlət, güclü ordu strategiyası, milli
birlik və döyüşçülərimizin ruh yüksəkliyi,
vətənpərvərliyi sayəsində 2016-cı ilin Aprel
döyüşlərində və 2018-ci ilin Günnüt əmə-
liyyatında qazanılan zəfərlər Böyük Qələbəni
daha da yaxınlaşdırdı. 2020-ci il sentyabrın
27-dən etibarən 44 gün davam edən Vətən
müharibəsində ordumuz torpaqlarımızı er-
məni işğalçılarından təmizlədi, ölkəmizin
ərazi bütövlüyü təmin olundu. Artıq azad
olunan əzəli torpaqlarımızda tikinti-qurucu -
luq, abadlıq tədbirlərinə başlanılıb. 
    Azərbaycan var olduqca ümummilli lider
Heydər Əliyev də yaşayacaq, Onun ideyaları
xalqımızı daha böyük inkişafa qovuşdura-
caqdır. Ulu öndərin də dediyi kimi: “Nə
qədər Azərbaycan var, mən də varam. Mən
isə Azərbaycanda əbədi olacağam!”
    Mayın 9-da Naxçıvan Muxtar Respubli-
kasının bütün rayon mərkəzlərində də ümum-
milli lider Heydər Əliyevin anadan olmasının
98-ci ildönümü münasibətilə tədbirlər keçi-
rilmişdir.  

Naxçıvan Muxtar Respublikası
Ali Məclisinin mətbuat xidməti

Naxçıvanda ümummilli lider Heydər Əliyevin anadan
olmasının 98-ci ildönümü qeyd olunub

    Muxtar respublikada həyata keçirilən kom-
pleks quruculuq işlərinin nəticəsidir ki, bu
gün Naxçıvan şəhəri, rayon mərkəzləri və
kəndlər müasir görkəm almışdır. Bu tədbirlərlə
yanaşı, sakinlərə göstərilən xidmətlərin sə-
viyyəsinin daha da artırılması məqsədilə bə-
lədiyyələr üçün müasir tələblərə cavab verən
kommunal təyinatlı texnikalar alınır. Yeni
texnikaların tətbiqi yaşayış məntəqələrinin
təmizlik səviyyəsinin yüksəldilməsinə, ətraf
mühitin və insan sağlamlığının qorunmasına,
ekoloji və sanitar mədəniyyətin formalaş-
masına böyük təsir göstərir. 
    Mayın 9-da muxtar respublika bələdiy-
yələrinə kommunal təyinatlı texnikalar təqdim
olunmuşdur.
    Naxçıvan Muxtar Respublikası Ali
Məclisinin Sədri Vasif Talıbov bu münasibətlə
keçirilən tədbirdə iştirak etmişdir.
    Naxçıvan Muxtar Respublikasının Baş
naziri Səbuhi Məmmədov demişdir ki, muxtar
respublikada fəaliyyət göstərən bələdiyyələr
dövlətin diqqət və qayğısı ilə tam əhatə olun-
muşdur. Muxtar respublikada bələdiyyələrin
fəaliyyəti 2017-ci ildən daha da gücləndirilmiş,
kommunal xidmətlər göstərməyə başlamışlar.
Son illərdə 46 kommunal təyinatlı nəqliyyat
vasitəsi, 2 xidməti minik avtomobili, 1360
məişət tullantısı konteyneri bələdiyyələrin və
kommunal müəssisələrin istifadəsinə verilmişdir
ki, bu da onların daha operativ işləmələrinə
şərait yaratmışdır. Bu gün isə bələdiyyələrə
15 traktor və 15 qoşqu təqdim olunur.
    Naxçıvan Muxtar Respublikası Ali
Məclisinin Sədri Vasif Talıbov çıxış edərək
demişdir: Bələdiyyələr ölkəmizin həyatına
və idarəetməsinə müstəqillik illərində – 1995-ci
ildə Azərbaycan Respublikasının Konstitu-
siyası qəbul edildikdən sonra daxil olmuşdur.
1999-cu il dekabrın 12-də ölkəmizdə ilk
dəfə bələdiyyə seçkiləri keçirilmişdir. Ötən
illərdə muxtar respublikada da bələdiyyələrin
fəaliyyəti ilə bağlı işlər görülmüşdür. Bu
gün Naxçıvanda 170 bələdiyyə fəaliyyət gös-
tərir. Yeni tikilən kənd mərkəzlərində onlar
üçün iş şəraiti yaradılmış, bələdiyyələrə qa-

nunla təsbit olunmuş vəzifələri ilə yanaşı,
kommunal xidmətlər göstərmələri üçün əlavə
səlahiyyətlər də verilmişdir. Bələdiyyələr
idarəetmənin ictimai forması olsa da, fəaliy-
yətləri qanunla tənzimlənir. Ona görə də bu

sahədə fəaliyyət qanunauyğun təşkil edilməli,
bələdiyyələr yaradılan şəraitdən istifadə
edərək vəzifələrini layiqincə yerinə yetir-
məlidirlər. Ümummilli liderimiz Heydər
Əliyev deyirdi: “Bələdiyyələrin fəaliyyəti
cəmiyyətimiz üçün, dövlətimiz üçün və hər
bir vətəndaş üçün vacibdir”. 
    Ali Məclisin Sədri demişdir: Bələdiyyələrin
fəaliyyəti ümummilli liderimizin onlara
verdiyi qiymətə uyğun təşkil edilməlidir.
2017-ci ildən etibarən bələdiyyələrə kom-
munal xidmətlər göstərmək səlahiyyəti ve-
rilmişdir. Muxtar respublikada həmin xid-
mətləri həyata keçirmələri üçün artıq ikinci
dəfədir ki, bələdiyyələrə texnikalar təqdim
olunur. İlkin olaraq 10, bu gün isə 15 texnika
verilir. Muxtar respublika bələdiyyələrinin
fəaliyyəti nəticəsində toplanan vəsait və döv-
lətin ayırdığı subsidiya hesabına yeni texni-
kalar alınmışdır. Bu isə birgə fəaliyyətin nə-

ticəsidir.  Texnika işin 50 faizi deməkdir. Bu
texnikalar bələdiyyələrin fəaliyyətini asan-
laşdıracaq, qarşıya qoyulan tapşırıqlar vaxtında
icra olunacaqdır. Bu gün ölkəmizin bütün
ərazisində yenidənqurma işləri aparılır, tor-

paqlar istifadə üçün vətəndaşlara verilir. Tor-
paqlar bələdiyyə, dövlət və şəxsi mülkiyyət
olaraq formalaşıb. Buna görə də bələdiyyə
mülkiyyətində olan torpaqlardan səmərəli
istifadə olunmalı, əkilməli, icarə haqları və
müqavilələri düzgün bağlanılmalıdır. 
    Ali Məclisin Sədri ümummilli lider Heydər
Əliyevin anadan olmasının 98-ci ildönümü
ərəfəsində, faşizm üzərində qələbənin 76-cı
ildönümü günündə bələdiyyələrə texnikaların
təqdim olunmasının göstərilən dövlət qay-
ğısının ifadəsi olduğunu bildirmiş və bələdiyyə
sədrlərini yeni texnikaların təqdim olunması
münasibətilə təbrik etmiş, işlərində uğurlar
arzulamışdır.
    Culfa rayon Əbrəqunus kənd bələdiyyə-
sinin sədri Raqib Hətəmov göstərilən qayğıya
görə minnətdarlıq edərək demişdir: “Muxtar
respublikada bütün sahələrdə olduğu kimi,
bələdiyyələr üçün də hərtərəfli iş şəraiti ya-

radılmışdır. Bu da verilən tövsiyə və tapşı-
rıqların yerinə yetirilməsi üçün geniş imkanlar
açır. Muxtar respublikanın bütün kəndləri
abadlaşıb. Bu gün təqdim olunan texnikalar
abad kəndlərimizdə təmizliyin qorunmasında
böyük əhəmiyyətə malik olacaqdır. Söz
veririk ki, bələdiyyələr də yaradılanları qo-
ruyacaq, fəaliyyətlərini günün tələbləri sə-
viyyəsində quracaqlar”. 
    Sonra texnikalara baxış olmuşdur. Məlumat
verilmişdir ki, yeni kommunal təyinatlı 15
traktor və qoşqusu Şərur rayonunun Çomaxtur,
Düdəngə və İbadulla, Babək rayonunun
Payız, Sirab və Qahab, Ordubad rayonunun
Dırnıs və Sabirkənd, Culfa rayonunun Əb-
rəqunus və Camaldın, Şahbuz rayonunun
Badamlı qəsəbə və Kolanı kənd, Kəngərli
rayonunun Şahtaxtı və Xok, Sədərək rayo-
nunun Dəmirçi bələdiyyələrinin istifadəsinə
verilir. Yeni texnikalar qeyd olunan yaşayış
məntəqələrində əhaliyə göstərilən kommunal
xidmətlərin səviyyəsini yüksəldəcək, məişət
tullantılarının vaxtında daşınmasına şərait
yaradacaqdır.
    Şahbuz rayon Kolanı kənd bələdiyyəsinin
sədri Gülnarə İsmayılova yeni texnikaların
kəndlərin daha da gözəlləşməsinə xidmət
edəcəyini bildirərək demişdir: “Muxtar res-
publikamızda həyata keçirilən ekoloji təd-
birlərin, əhalinin müayinəsi və dezinfeksiya
işlərinin vaxtlı-vaxtında aparılmasının nəti-
cəsidir ki, bütün dünyada pandemiya olsa
da, Naxçıvanda vəziyyət sabitdir. Bu gün də
muxtar respublikada quruculuq-abadlıq işləri
geniş vüsət alıb. Şahbuz turistik bölgədir.
Batabata, Ağbulağa gedən yol bizim kənddən
keçir. Bu da  üzərimizə ikiqat vəzifə qoyur.
Elə etməliyik ki, turistlər kəndimizdən ke-
çərkən onlarda xoş ovqat yaransın. İndiyədək
qonşu kəndlərin texnikaları hesabına kəndi-
mizdə təmizlik yaradırdıq. Bu da vaxt itkisinə
səbəb olurdu. Yeni texnikalar bu işlərin daha
səmərəli şəkildə həyata keçirilməsinə şərait
yaradacaqdır”. 

Naxçıvan Muxtar Respublikası
Ali Məclisinin mətbuat xidməti

Muxtar respublika bələdiyyələrinə yeni kommunal təyinatlı 
texnikalar verilib

    Hər bir xalqın uzaq və yaxın
keçmişində onun taleyinə həlledici
təsir göstərmiş, ölkəsinin adını həm
milli, həm də bəşər tarixinə şərəflə
həkk etmiş, əsrlərboyu formalaşmış
milli-mənəvi dəyərləri qorumaqla
dövlətinin gələcəyini də uğurla
müəyyənləşdirmiş dahilər çox deyil.
Azərbaycan xalqı xoşbəxt xalqlar-
dandır ki, bu xalqın ən keşməkeşli
tarixi dövrlərində onu zamanın ən
ağır sınaqlarından üzüağ çıxararaq
mövcudluğunu təmin edən Heydər
Əliyev kimi dahi şəxsiyyəti olub.
Tarixi təcrübə də göstərir ki, Uca
Yaradan belə şəxsiyyətlərə həm də
xüsusi missiya verir: bütöv bir mil-
ləti, ölkəni fırtınalardan, bəlalardan,
fəlakətlərdən qorumaq, onu işıqlı
gələcəyə aparmaq. Azərbaycan xal-
qının ümummilli lideri, görkəmli
dövlət xadimi Heydər Əliyev də
məhz belə şəxsiyyətlərdəndir.
    1923-cü il mayın 10-da Azər-
baycanın qədim Naxçıvan diyarında
dünyaya göz açan, gəncliyindən
öz dərin zəkası və fitri istedadı ilə
seçilən, sovet dövlət təhlükəsizlik
orqanlarında çalışmaqla siyasi yet-

kinlik qazanan, dövlət idarəçiliyi
sirlərinə yiyələnən ulu öndər Heydər
Əliyev deyirdi: “Mən balaca bir
evdə, zəhmətkeş ailəsində, bir yaz
günü dünyaya göz açmışam. Ana-
dan olanda, yəqin ki, beş-on, uzağı
otuz-qırx nəfər sevinib. İndi, bəlkə
də, bir o qədər qeyri-təvazökar
səsləndi, amma deməliyəm ki,
anam məni bütövlükdə Azərbay-
canımız üçün dünyaya gətirib.
Doğma, canım-varlığım qədər sev-
diyim Azərbaycanım mənim qib-
ləgahımdır. Bütün şüurlu ömrümü
onun inkişafına, tərəqqisinə həsr
etmişəm”.
    Ulu öndər Heydər Əliyev yeganə
dünya şöhrətli siyasi xadimdir ki,
bir-birindən fərqli üç mürəkkəb si-
yasi-tarixi mərhələdə – 1969-1987,
1990-1993 və 1993-2003-cü illərdə
böyük qətiyyətlə  mübarizə apararaq
möhtəşəm siyasi uğurlara imza at-
mış, Azərbaycan xalqının xoşbəxt
gələcəyini təmin etmişdir. 
    Dahi şəxsiyyətin 1969-1982-ci

illərdə Azərbaycanın rəhbəri kimi
fəaliyyəti tənəzzül içərisində olan
Sovet Azərbaycanı üçün dirçəliş
dövrü kimi tarixə düşmüşdür. O
dövrdə dahi rəhbər sənaye və kənd
təsərrüfatının inkişafına yönəlmiş
çox mühüm qərarlar qəbul etmiş,
bunun nəticəsində Azərbaycanda
yüzlərlə sənaye müəssisəsi tikilib
istifadəyə verilmiş, kənd təsərrüfatı
sahələri sürətlə inkişaf etdirilmişdir.
Həmçinin həmin dövrdə ölkəmizin
gələcəyi üçün milli kadrların yetiş-
dirilməsinə başlanılmış, milli özünü -
dərkin əsası qoyulmuşdur. Elm, təh-
sil, səhiyyə, mədəniyyət sahələrinin
inkişaf etdirilməsi ilə yanaşı, milli
hərbi kadrların formalaşdırılması
da diqqət mərkəzində saxlanılmış,
uzaqgörən dövlət xadiminin dəmir
qətiyyəti sayəsində Azərbaycanın
bugünkü hərbi uğurlarının təməli
sayılan ilk ibtidai hərbi məktəb ya-
radılmışdır. 
    Ümummilli lider 1982-1987-ci
illərdə Siyasi Büronun üzvü və

SSRİ Nazirlər Soveti sədrinin birinci
müavini kimi yüksək dövlət vəzi-
fələrində fəaliyyət göstərəndə də
Azərbaycanın mənafeyini hər zaman
üstün tutmuşdur. Dahi şəxsiyyət
SSRİ rəhbərliyində təmsil olunan
zaman erməni şovinistləri respub-
likamıza qarşı əsassız ərazi iddiaları
irəli sürməyə cəsarət edə bilmə-
mişlər. Buna görədir ki, böyük təz-
yiqlər nəticəsində 1987-ci ildə ulu
öndər siyasi hakimiyyətdən uzaq-
laşandan iki həftə sonra Azərbay-
canın Dağlıq Qarabağ ərazisinin
müstəqilliyi məsələsi gündəliyə çı-
xarılmışdı. Erməni millətçiləri və
onların Moskvadakı havadarlarının
Azərbaycana qarşı təzyiqləri davamlı
xarakter almış,  nəticədə, 1990-cı il
yanvarın 19-dan 20-nə keçən gecə
paytaxt Bakı şəhərinə hərbi qoşun
qüvvələri yeridilmişdir. Həmin vaxt
böyük siyasi iradə nümayiş etdirərək
Moskvadakı Azərbaycan Nüma-
yəndəliyinə gedən ulu öndər Heydər
Əliyev Sovet İttifaqı Kommunist

Partiyası Mərkəzi Komitəsi Siyasi
Bürosunu və şəxsən baş katib Mixail
Qorbaçovu kəskin şəkildə ittiham
edərək baş vermiş hadisənin hərbi
cinayət olduğunu bütün dünyaya
çatdırmışdır. Bundan sonra ulu öndərə
qarşı böyük təzyiqlər başlanmış,
dahi şəxsiyyət 1990-cı il iyul ayının
20-də Bakıya, iki gün sonra isə do-
ğulub boya-başa çatdığı Naxçıvana
gəlmiş, burada xalq tərəfindən böyük
sevgi və coşqu ilə qarşılanmışdır.
    Dahi şəxsiyyət Heydər Əliyevin
Moskva həyatından sonra mənalı
ömrünün 3 ili Naxçıvanla bağlı ol-
muşdur. Onun 1990-1993-cü illərdə
Azərbaycan və Naxçıvan parlament -
lərinin deputatı, Naxçıvan Muxtar
Respublikasının rəhbəri kimi fəa-
liyyət göstərməsi həm milli döv-
lətçiliyin bərpası istiqamətində bö-
yük addımların atılması ilə nəticə-
lənmiş, həm də muxtar respublika
işğal təhlükəsindən qorunmuşdur.
1990-cı ilin noyabr ayında ulu öndərin

sədrliyi ilə keçirilən Naxçıvan Muxtar Res-
publikası Ali Məclisinin ilk sessiyasında
qəbul olunan tarixi qərarlar milli dövlətçili-
yimizin əsaslarının yaradılmasına hesablan-
mışdı. Sovetlər Birliyinin hələ mövcud olduğu
bir dövrdə üçrəngli milli bayrağımızın Nax-
çıvan Muxtar Respublikasının Dövlət Bayrağı
kimi qəbul edilməsi, Naxçıvan Muxtar Sovet
Sosialist Respublikasının adından “Sovet
Sosialist” sözlərinin çıxarılması böyük cəsarət
tələb edirdi. Bütün bunlar 1991-ci ildə Azər-
baycanın müstəqilliyini elan etməsinə şərait
yaratmışdır. Bu tarixi hadisə, nəinki Azər-
baycanın, Sovetlər Birliyinin digər müttəfiq
respublikalarının da müstəqillik qazanmasına
yol açmışdır. Digər tərəfdən muxtar respub-
likanın iqtisadi problemlərinin həllinə ciddi
diqqət yetirilir, blokadanın vurduğu ziyanın
aradan qaldırılması üçün tədbirlər görülür,
quruculuq işləri aparılırdı. 
    Həmin dövrdə Naxçıvan Muxtar Respub-
likası Dövlət Müdafiə Komitəsinin təşkili
ilə Naxçıvanın müdafiəsi üçün sistemli təd-
birlər görülmüş, ölkəmizdə ilk dəfə Naxçı-
vanda nizami ordu hissələri yaradılmışdır.
Ulu öndər 1992-ci ildə tarixi Moskva və
Qars müqavilələrini gündəmə gətirməklə Er-
mənistanın təcavüzkar siyasətini, Naxçıvanın
muxtariyyət statusunu, əzəli Azərbaycan tor-
pağı kimi toxunulmazlığını beynəlxalq miq-
yasda bir daha təsdiqləmiş, ağır blokada şə-
raitində olan muxtar respublika iqtisadi böh-
randan çıxarılmışdır. Dahi öndərin Naxçı-
vandakı siyasi fəaliyyəti ərzində ərazinin er-
məni işğalından müdafiəsi, milli şüurun dir-
çəlişi, milli dövlət strukturlarının formalaşması
kimi mühüm tarixi nailiyyətlər əldə olunmuş,
xalqla həmrəyliyin təntənəsi öz təsdiqini tap-
mışdır. Bütün bunlarla bərabər, bu gün yüz
minlərlə siyasi həmfikri öz ətrafında birləş-
dirən, iqtidar partiyası kimi liderliyini qoruyub
saxlayan Yeni Azərbaycan Partiyasının təsis
edilməsi, az vaxt ərzində böyük nüfuz qa-
zanması da ulu öndərin siyasi fəaliyyətinin
Naxçıvan dövrünün bəhrəsidir. 31 Dekabrın
“Dünya Azərbaycanlılarının Həmrəylik Günü”
kimi qeyd olunması ilə bağlı qərarla dünya
azərbaycanlılarının milli həmrəylik ideolo-
giyasının təməli də həmin dövrdə Naxçıvanda
qoyulmuşdur. Həmçinin Azərbaycanın müs-

təqillik yolu 1991-ci ildə Sovet İttifaqının
saxlanması üçün keçirilən qanunsuz refe-
renduma “Yox!” deməklə məhz Naxçıvandan
başlanmışdır. Bir sözlə, ümummilli lider
Heydər Əliyevin siyasi fəaliyyətinin Naxçıvan
dövrü xalqımızın milli tarixinə qızıl hərflərlə
yazılmışdır. Azərbaycan Respublikasının
Prezidenti cənab İlhаm Əliyev bu dövrü belə
qiymətləndirmişdir: “Sovet İttifaqının da-
ğıldığı ərəfədə və ondan sonra Naxçıvan
çox ağır günlər yaşayıb. O illərdə ancaq
ulu öndər Heydər Əliyevin əzmkarlığı, qə-
tiyyəti və siyasi bacarığı Naxçıvanı böyük
bəlalardan qorudu. Azərbaycana edilmiş
hərbi təcavüzdən – 1990-cı ilin 20 Yanvar
faciəsindən sonra Heydər Əliyev sovet
rəhbərliyini kəskin şəkildə ittiham etdi və
Sovet İttifaqı Kommunist Partiyasından
çıxdı. Bundan sonra ona qarşı böyük təz-
yiqlər başlandı. O məcbur olub Moskvadan
Bakıya döndü. Ancaq Bakıda ovaxtkı rəh-
bərlik təzyiqləri davam etdirirdi və Heydər
Əliyev öz Vətəninə, doğulduğu yerə – Nax-
çıvana gəldi. Onun gəlişi Naxçıvanı böyük
bəlalardan qurtardı. Naxçıvanlılar Heydər
Əliyevi qorudular, Heydər Əliyev isə Nax-
çıvanı qorudu”.
    Müdrik rəhbərin özü də Naxçıvanda ya-
şayıb fəaliyyət göstərdiyi həmin illəri çox
yüksək səviyyədə qiymətləndirmişdir: “Nax-
çıvanda doğulmağım, ərsəyə gəlməyim,
təhsil almağım mənim üçün əzizdir. Azər-
baycana rəhbərlik etdiyim zaman Naxçı-
vanda quruculuq işlərinin görülməsindəki
fəaliyyətim də mənim üçün əzizdir. Ancaq
mənim üçün bunların hamısından əziz
1990-cı ildən 1993-cü ilə qədər burada
sizinlə bir yerdə yaşamağım, işləməyim
olubdur”.
    Ümummilli lider Heydər Əliyevin xalqın
təkidi ilə Bakıya qayıdışı elə bir tarixi dövrə
təsadüf edirdi ki, torpaqlarımızın Ermənistan
tərəfindən işğalı, vətəndaş qarşıdurması Azər-
baycanı dövlət müstəqilliyinin əbədilik iti-
rilməsi faktı ilə üz-üzə qoymuşdu. Məhz
belə bir dövrdə ölkəni yaranmış bu vəziy-
yətdən yalnız Heydər Əliyev dühası çıxara
bilərdi. Naxçıvan Muxtar Respublikası Ali
Məclisinin Sədri cənab Vasif Talıbov bu
barədə demişdir: “Azərbaycanın müasir

tarixi dəfələrlə sübut etmişdir ki, xalqın
gücü ümummilli lider Heydər Əliyevdə ol-
duğu kimi, ümummilli lider Heydər Əliyevin
də gücü Azərbaycan xalqındadır. Xalqın
təkidli tələbi ilə 1993-cü il iyunun 15-də
ulu öndərimizin ikinci dəfə ali hakimiyyətə
qayıdışı Azərbaycanı dağılmaq, bir dövlət
kimi siyasi xəritədən silinmək təhlükəsindən
xilas etdi. 15 iyun ən yeni tariximizə Milli
Qurtuluş Günü kimi daxil oldu”.
    1993-cü ilin 15 iyununda Milli Məclisin
Sədri, həmin ilin 3 oktyabrında xalqın böyük
dəstəyi ilə ölkə Prezidenti seçilən ulu öndər
Heydər Əliyev on il ərzində Azərbaycan
üçün əsrə bərabər işlər görmüş, müstəqil
Azərbaycanın xilaskarı və qurucusu kimi ta-
riximizin yaddaşına əbədi həkk olunmuşdur.
Məhz Heydər Əliyev şəxsiyyəti, əzmkarlığı,
qətiyyəti  Azərbaycan xalqını və dövlətçiliyini,
o cümlədən iqtisadiyyatını dağılmaq, məhv
olmaq təhlükəsindən xilas etmişdir. Görkəmli
dövlət xadiminin apardığı uğurlu siyasət nə-
ticəsində 1994-cü ildə imzalanmış “Əsrin mü-
qaviləsi” Azərbaycanın gələcək iqtisadi im-
kanlarını, 1995-ci ildə ümumxalq səsverməsi
yolu ilə qəbul edilən Konstitusiya isə ölkə-
mizin  hüquqi, demokratik dövlət quruculuğu
yolunu müəyyənləşdirmişdir. Görülən işlərin
sayəsində Azərbaycan qısa müddətdə dünya
ölkələri tərəfindən etibarlı tərəfdaş kimi qəbul
edilmiş, ölkəyə xarici investisiyanın cəlb
edilməsi yolu ilə iqtisadi tərəqqiyə, əhalinin
rifah halının yüksəldilməsinə nail olunmuşdur. 
    Bu gün Heydər Əliyev siyasi yolunun la-
yiqli davamçısı, Azərbaycan Respublikasının
Prezidenti cənab İlham Əliyevin rəhbərliyi
ilə Azərbaycan iqtisadi cəhətdən güclü, siyasi
cəhətdən tam müstəqil dövlətə çevrilmişdir.
Regional və beynəlxalq müstəvidə böyük

nüfuz qazanmış Azərbaycan bütün sahələr
üzrə Cənubi Qafqazın lider dövlətinə çevril-
məklə, həm də 2011-ci ildə 155 dövlətin
dəstəyi ilə BMT Təhlükəsizlik Şurasının
qeyri-daimi üzvü seçilmişdir. Azərbaycanın
gündən-günə artan nüfuzu, iqtisadi və siyasi
imkanları uzun illərdir, işğal altında saxlanılan
torpaqlarımızın azad olunmasına da imkan
vermişdir. 44 günlük Vətən müharibəsində
Ermənistan ordusunu tamamilə məhv edən
Azərbaycan Silahlı Qüvvələri düşməni ka-
pitulyasiya aktını imzalamağa məcbur edərək
tarixi ədalətin bərpasına nail olmuşdur. Həyata
keçirdiyi əməliyyatlarla bütün dünya ölkələrini
heyran edən Azərbaycan regionda yeni real-
lıqlar yaradaraq 30 ilə yaxındır, blokadaya
salınan Naxçıvan Muxtar Respublikasının
da Ana Vətənlə kommunikasiya əlaqələrinin
bərpasının yolunu açmışdır. 
    Azərbaycanımızın ayrılmaz hissəsi olan,
Heydər Əliyev ideyalarının sarsılmaz sədaqətlə
davam etdirildiyi Naxçıvan Muxtar Respub-
likası bu gün özünün hərtərəfli inkişaf dövrünü
yaşayır. Qədim diyarımız uzun illərin blokada
şəraitinə baxmayaraq, iqtisadiyyatın dinamik
inkişafı, sabitlik, əhalinin həyat səviyyəsinin
yüksəlməsi və digər istiqamətlər üzrə böyük
nümunə ortaya qoymuşdur. Ölkə başçısının
qətiyyəti və şəxsi təşəbbüsü ilə 10 noyabr
2020-ci ildə Azərbaycan, Ermənistan və Ru-
siya liderlərinin imzaladıqları birgə Bəyanata
salınmış xüsusi bənd isə bu qədim diyarı
Zəngəzur dəhlizi vasitəsilə Şərq-Qərb bey-
nəlxalq tranzit qovşağına çevirir. Əgər bu
günədək Naxçıvan blokada şəraitində sürətli
inkişaf və tərəqqinin əsl nümunəsi kimi misal
çəkilirdisə, bundan sonra həm də Avropa və
Asiya arasındakı əlaqələrə verdiyi töhfələrlə
yadda qalacaq. 

    Müstəqilliyinin bərpasından sonra Azərbaycanın bu qədər böyük nailiyyətlər əldə
etməsinin yeganə səbəbi atılan hər bir addımın Heydər Əliyev ideyaları ilə bilavasitə
bağlı olmasıdır. Məhz bu ideyaların qətiyyətlə, həm də layiqincə davam etdirilməsinin
nəticəsidir ki, Azərbaycanın, onun ayrılmaz tərkib hissəsi olan Naxçıvan Muxtar
Respublikasının nüfuzu, strateji çəkisi hər keçən gün daha da artır. Naxçıvan Muxtar Res-
publikası Ali Məclisinin Sədri cənab Vasif Talıbovun dediyi kimi: “Azərbaycanda Heydər
Əliyev siyasətinin alternativi yoxdur. Bu siyasət yaşayacaq, özü ilə birlikdə Azərbaycan
xalqını da yaşadacaqdır. Bu gün heç kimin şübhə etmədiyi reallıq bundan ibarətdir ki,
dahi Heydər Əliyev faktoru təkcə iyirminci əsr Azərbaycanının deyil, iyirmi birinci əsr
Azərbaycanının da gerçək simasını və inkişaf perspektivlərini müəyyənləşdirir”. 

“Şərq qapısı”

Ulu öndər Heydər Əliyevin anadan olmasının 98-ci ildönümü muxtar respublikamızda 
bayram əhval-ruhiyyəsi ilə qeyd edilib

     Görkəmli dövlət xadimi Heydər Əliyevin Azər-
baycana hər iki rəhbərliyi dövründə ölkəmizdə olduğu
kimi, muxtar respublikamızda, o cümlədən Şərur ra-
yonunda da genişmiqyaslı tikinti-quruculuq, abadlıq
tədbirləri həyata keçirilib. 
     Ümummilli liderin bilavasitə rəhbərliyi və daimi
nəzarəti ilə rayonda inşa edilən Arpaçay Su Qovşağı
on minlərlə hektar əkinəyararlı torpaq sahəsinin su-
varılmasına imkan yaradıb. Bölgədə ittifaq əhəmiyyətli
konserv, dəmir-beton konstruksiyaları, çörək zavodları,
6 üzümün ilkin emalı müəssisəsi işə salınıb. 150
milyon kubmetr tutuma malik Arpaçay Su Anbarı,
istismara verilib. Mədəniyyət Sarayı, mərkəzi xəstə-
xana, rabitə evi, dəmiryol vağzalı, yeni kitabxanalar,
klublar, sahə xəstəxanaları, məktəblər tikilib. Aralıq
kəndindən qidalanan dairəvi su kəməri vasitəsilə
təkcə Şərur rayonunun deyil, Naxçıvan şəhərinin
sakinləri və Babək rayonunun bir hissəsi içməli su
ilə təmin olunub. Rayon mərkəzində ilk hündürmər-
təbəli yaşayış binaları məhz həmin illərdə inşa edilib,
kəndlərin də sosial-iqtisadi inkişafı diqqətdə saxlanılıb. 

Muxtar respublikada Heydər Əliyev
siyasətinə sadiqliyin nəticəsidir ki, son illər
rayonun, demək olar ki, bütün yaşayış mən-
təqələrində geniş quruculuq tədbirləri həyata
keçirilib. Təkcə bu il 1 yaşayış məntəqəsində
yeni sosial obyektlər istifadəyə verilib, bütün
infrastrukturlar təzələnib, Şərur şəhərində
1 hündürmərtəbəli yaşayış binası tikilib,
2 ictimai yaşayış binası əsaslı şəkildə yenidən
qurulur, Şəhriyar kəndində aparılan quruculuq
tədbirləri yekunlaşdırılıb.

Azərbaycan Respublikası Prezidentinin
2019-cu il 13 sentyabr tarixli Fərmanına əsasən
Şərur Sənaye Məhəlləsinin tikintisinə başlanılması
rayonda sənaye potensialının daha da genişləndiril-
məsinə təkan verəcəkdir.
     Azərbaycan xalqının ümummilli lideri Heydər
Əliyev muxtar respublikanın ən böyük  bölgələrindən
biri olan Şərur rayonuna yüksək qiymət verərək
deyib: “Mən arzu edirəm ki, siz gələcəkdə öz
işlərinizi daha da yaxşılaşdırasınız. Şərur rayonunun
imkanları böyükdür. Burada yaxşı torpaqlar var,
çox  fədakar insanlar, sizlər varsınız. Arzu edirəm
ki, buranı daha da abadlaşdırasınız, gözəlləşdirəsiniz
və iqtisadiyyatınızı daha da  inkişaf etdirəsiniz”.
     Sevinirik ki, ulu öndərin bu arzuları həqiqətə
çevrilib. 
     Mayın 9-da şərurlular ulu öndərin rayon mərkə-
zindəki əzəmətli abidəsi önünə gələrək ümummilli
liderin əziz xatirəsini yad edərək, ona hörmət və eh-
tiramlarını göstərmiş, siyasətini uğurla həyata keçirən
ölkə Prezidenti cənab İlham Əliyevin ətrafında sıx
birliklərini bir daha nümayiş etdirmişlər.

Şərur rayonu
    1923-cü il mayın 10-da
qədim Naxçıvan torpağın-
da dünyaya göz açan, hə-
yatının mənası məhz Azər-
baycan olan ulu öndər
Heydər Əliyev hələ ölkə-
mizə rəhbərliyinin birinci
dövründə misilsiz xidmət-
lər göstərdi, həyata keçir-
diyi taleyüklü tədbirlərlə sovet Azərbay-
canını kənd təsərrüfatı regionundan iri
sənaye ölkəsinə, iqtisadi inkişaf yolu
keçən qüdrətli dövlətə çevirdi. 
    Qeyd edək ki, fenomen şəxsiyyət
Heydər Əliyevin siyasi fəaliyyətinin
Naxçıvan dövrü də müasir dövlətçilik
tariximizdə mühüm mərhələni təşkil
edir. 1990-1993-cü illərdə Naxçıvan
Muxtar Respublikası Ali Məclisinin
Sədri vəzifəsində çalışan ulu öndər bu
dövrdə tarixi qərarlara imza atıb, milli
birliyimizin və həmrəyliyimizin əsasını
qoyan, ilk milli ordunu yaradan ümum-
milli lider həm də qədim diyarı erməni
işğalı təhlükəsindən xilas edib, qonşu
dövlətlərlə apardığı diplomatik danı-
şıqlar nəticəsində blokadanın ilk illərində
ağır günlər yaşayan muxtar respublikaya
elektrik enerjisinin verilməsinə nail
olub.
    Görkəmli dövlət xadiminin müəyyən
etdiyi siyasi xətt bu gün Naxçıvan Muxtar

Respublikasında da uğurla davam etdi-
rilir. Dahi şəxsiyyətin siyasi iradəsi və
təşəbbüsü ilə təşkil olunan Babək rayonu
da müstəqillik illərində böyük inkişaf
yolu keçib, rayon başdan-başa yenidən
qurulub. Aqrar sahənin dinamik inkişafı,
məşğulluq məsələlərinin həlli, yaşayış
məntəqələrinin abadlaşdırılması, təhsil,
səhiyyə, mədəniyyət sahələrində ən müa-
sir infrastrukturun yaradılması, iri iqtisadi
layihələrin icra olunması, sahibkarlıq
fəaliyyətinin dəstəklənməsi bölgənin si-
masını tamamilə dəyişib, kənd qəsəbəyə,
qəsəbə şəhərə dönüb.
     Babək rayonunda da müasir Azər-
baycanın memarı və qurucusu Heydər
Əliyevin anadan olmasının 98-ci ildönümü
qeyd edilib. Rayonun idarə, müəssisə və
təşkilatlarının rəhbərləri dahi siyasətçinin
İcra Hakimiyyətinin önündəki əzəmətli
abidəsinin önünə gələrək ulu öndərin xa-
tirəsini dərin ehtiramla yad edib, abidə
önünə gül dəstələri qoyublar.

Babək rayonu

    Azərbaycanın XX əsr tarixinin əlli ildən
çox bir dövrü ulu öndər Heydər Əliyevin
böyük quruculuq siyasəti ilə sıx bağlıdır.
Bunu görkəmli xadimin “Azərbaycanın incisi”
adlandırdığı Ordubad rayonunun timsalında
da görmək olar. Elə götürək yola saldığımız
2020-ci  ili və 2021-ci ilin arxada qalan döv-
rünü. Ötən il rayonun Vənənd kəndində üç-
mərtəbəli musiqi məktəbi, kənd və xidmət
mərkəzləri, 432 şagird yerlik məktəb binası,

həkim ambulatoriyası istifadəyə verilib, Dar-
kənd su dəyirmanı yenidən qurulub, Culfa-

Ordubad magistral avtomobil yoluna növ-
bəti asfalt üzlük çəkilib, Ordubad şəhə-
rində avtomobil yolunun tikintisi tamam-
lanıb, 28 mənzilli yaşayış binası inşa
olunub.  

Bu il isə Nüsnüs kəndində məktəb bi-
nasının, kənd mərkəzinin, həkim ambu-
latoriyasının,  kənddaxili körpünün, qədim
su dəyirmanının, Yuxarı Əndəmic kən-
dində kənd və xidmət mərkəzlərinin ti-

kintisi, Əndəmic-Nüsnüs avtomobil yolunun,
1 nömrəli tam orta məktəbin, rayon Uşaq

Xəstəxanasının əsaslı surətdə yenidən qurul-
ması başa çatdırılıb. Hazırda da rayonun müx-
təlif yaşayış məntəqələrində quruculuq işləri
görülür. Bütün bunlar  muxtar respublikamızda
ulu öndər Heydər Əliyev siyasətinin uğurla
davam etdirilməsinin ifadəsidir.   
    Mayın 9-da hər tərəfi gülzarlıq olan dahi
rəhbərin rayon mərkəzindəki abidəsi önünə
toplaşanlar ulu öndərin xatirəsini dərin ehti-
ramla yad  edib, abidə önünə gül-çiçək dəstələri
qoyublar.        

Ordubad rayonu

Ardı 4-cü səhifədə

    Naxçıvan Muxtar Respubli-
kasında ilk dəfə təşkil olunan
şahmat üzrə kişilər arasında ke-
çirilən Azərbaycan çempionatında
6-cı turun oyunları keçirilib.
    Bu turda qrossmeyster Vüqar
Əsədli (2572) qrossmeyster Fərid
Abbasovu (2528) məğlub et-
məklə ardıcıl 3-cü qələbəsini
qazanıb. Qrossmeyster Eltac Sə-
fərli (2598) də eyni uğuru tək-
rarlayıb. O, beynəlxalq usta Mə-
həmməd Muradlıdan (2449) üs-
tün olub. Maraqla gözlənilən qarşılaşmada
qrossmeyster Nicat Abasov (2665) qros -
smeyster Misrətdin İsgəndərovun (2535)
müqavimətini qıra bilməyib və məğlub olub.
Ardıcıl 3 heç-heçədən sonra qrossmeyster
Vasif Durarbəyli (2606) qələbə sevinci ya-
şayıb. O, buna beynəlxalq usta Aydın Sü-
leymanlını (2520) məğlub etməklə müvəffəq
olub. Qrossmeyster Nicat Məmmədov (2609)
isə beynəlxalq usta Abdulla Qədimbəyli
(2470) ilə xalları yarı bölüb.
    Naxçıvanlı qrossmeyster Urfan Sevdima-
lıyev (2369) bu turda beynəlxalq usta Kənan
Qarayevlə (2331) qarşılaşıb və qələbə qazanıb.
Qeyd edək ki, bu qrossmeysterimizin çem-
pionatda ilk qələbəsidir.
    6 turdan sonra turnir cədvəlinə 4,5 xalla

qrossmeysterlər Vüqar Əsədli və Nicat Məm-
mədov başçılıq edirlər. 
    Qeyd edək ki, dairəvi sistem üzrə keçirilən
çempionatda 12 zəka sahibi mübarizə aparır
və çempionata mayın 18-də yekun vurula-
caq.
    Bu gün 7-ci turun görüşləri keçiriləcək.
Bu turda azarkeşlər aşağıdakı görüşlərə şahidlik
edəcəklər:
    Kənan Qarayev - Aydın Süleymanlı
    Fərid Abbasov - Urfan Sevdimalıyev
    Misrətdin İsgəndərov - Vüqar Əsədli
    Abdulla Qədimbəyli - Nicat Abasov
    Məhəmməd Muradlı - Nicat Məmmədov
    Vasif Durarbəyli - Eltac Səfərli 
    Görüşlər saat 1400-da başlayacaq.

- Ceyhun MƏMMƏDOV

Şahmat üzrə Azərbaycan çempionatında 
altıncı tura yekun vurulub

    Ümummilli lider Heydər Əliyevin anadan
olmasının 98-ci ildönümü münasibətilə Şah-
buz rayonunun idarə, müəssisə və təşkilat-
larının nümayəndələri görkəmli dövlət xadimi
Heydər Əliyevin rayon İcra Hakimiyyətinin
binası qarşısında ucalan abidəsinin önünə
təzə-tər qərənfillər düzərək onun əziz xatirəsini
hörmətlə yad ediblər.
    Ümummilli lider Heydər Əliyev Azər-
baycana rəhbərlik etdiyi dövrlərdə muxtar
respublikanın digər bölgələri kimi, Şahbuz
rayonunun da iqtisadiyyatı inkişaf etdirilib,
tikinti, quruculuq və abadlıq tədbirləri geniş
vüsət alıb. Ötən əsrin 70-80-ci illərində
rayonda Şərab, “Badamlı” Mineral Sular,

Avtomobil Təmiri zavodları,
Naxçıvan şəhərindəki Radio Za-
vodun və Alt Trikotaj Fabrikinin
Şahbuz filialları fəaliyyət gös-
tərib. O dövrdə rayonda dərman
bitkiləri, dəri, meyvə, süd emalı
və yun tədarükü məntəqələrinin
də fəaliyyətə başlaması əhalinin
məşğulluğunun artırılması və
həyat səviyyəsinin yüksəldilmə-
sinə şərait yaradıb.

Ulu öndərin ölkəmizdə ikinci
dəfə siyasi hakimiyyətə qayıdışı dövründə
Şahbuz rayonunda da genişmiqyaslı quruculuq
işlərinə başlanılıb. Həyata keçirilən abadlıq
işləri nəticəsində simasını büsbütün dəyişən
rayon təkcə muxtar respublikamızın deyil,
ölkəmizin gözəl bölgələrindən birinə çevrilib. 
    Muxtar respublikada ümummilli liderin
hərtərəfli inkişaf strategiyasının uğurla davam
etdirilməsinin parlaq təzahürünü bu gün
Şahbuz rayonunda aydın görmək olar. Bölgə
sakinlərini firavan həyata qovuşduran müasir
yollar, yeni təhsil və səhiyyə ocaqları, sosial
xidmət obyektləri və istehsal müəssisələri ulu
öndər Heydər Əliyevin uzaqgörənliklə həyata
keçirdiyi siyasətin bəhrələridir. 

Şahbuz rayonu

    Sərhəd bölgəmiz Sədərəkdə ra-
yon ictimaiyyətinin nümayəndələri
Heydərabad qəsəbəsinin mərkəzində
ucalan ulu öndərin büstünü ziyarət
edib, önünə gül dəstələri düzərək
dahi rəhbərin əziz xatirəsinə hörmət
və ehtiramlarını bildiriblər. 
    Dahi şəxsiyyət Heydər Əliyevin
1990-1993-cü illərdə Naxçıvanda
Azərbaycan və Naxçıvan parlamen-
tlərinin deputatı, Naxçıvan Muxtar
Respublikasının rəhbəri kimi fəa-
liyyət göstərməsi həm milli dövlət- çiliyin bərpası istiqamətində qəti addımların atılması ilə nəticələnmiş,

həm də muxtar respublikamız işğal
təhlükəsindən qorunmuşdur. 
    Bu gün hərtərəfli dövlət qayğısı
ilə əhatə olunan Sədərək rayonu
XX əsrin 90-cı illərinin əvvəllərində
Ermənistan tərəfindən hücumlara
məruz qalıb, Naxçıvanın qala qapısı
sayılan bu bölgədə 1990-1993-cü
illərdə ağır döyüşlər gedib. O zaman
buradakı vəziyyətlə bilavasitə tanış
olan ümummilli lider Heydər Əliyev
bu təcavüzün və işğalın qarşısının
alınması üçün öz siyasi nüfuzu,
zəngin dövlətçilik və idarəetmə təc-

rübəsi sayəsində dünyanın diqqətini
burada baş verən hadisələrə yönəl-
dib. Sədərəklilər ümummilli liderin
yeni rayonun yaradılması, Azər-
baycanın ayrılmaz tərkib hissəsi
kimi qorunub saxlanılması və in-
kişaf etdirilməsi sahəsində xidmət-
lərini dərin hörmət və ehtiramla
xatırlayırlar. Onlar qürur duyurlar
ki, sakini olduqları rayonun mərkəzi
Azərbaycan xalqının və ümumilikdə,
bütün Türk dünyasının böyük oğlu
Heydər Əliyevin adını daşıyır.

Xəbərlər şöbəsi

Sədərək rayonu

    Azərbaycan xalqının ümummilli lideri
Heydər Əliyev Azərbaycana rəhbərlik et-
diyi ötən əsrin 70-80-ci illərində ölkəmizin
müstəqilliyə gedən yolunun əsasını qoyub
və ümummilli lider hələ o illərdə bu gü-
nümüzü aydın görür və Azərbaycanı daha
da inkişaf etdirməyə çalışırdı.
    Müstəqilliyimizin ilk illəri çox ağrılı-
acılı olsa da,  ulu öndərin xalqın tələbi
ilə siyasi hakimiyyətə qayıdışı müstəqil-
liyimizi möhkəmləndirərək onu əbədi etdi və
bu gün dahi şəxsiyyətin şah əsəri olan müstəqil
Azərbaycanın taleyi etibarlı əllərdədir. 
    Bu gün Heydər Əliyev ideyalarının uğurla
davam etdirilməsi nəticəsində Naxçıvan Muxtar
Respublikası özünün hərtərəfli inkişaf dövrünü
yaşamaqdadır. Bu ideyalar bütün bölgələrimiz
kimi, Kəngərli rayonunu da gözəlliklər diyarına
çevirib. 17 il bundan əvvəl yaradılan rayonda
ötən illər ərzində mühüm infrastruktur layihələri
həyata keçirilib, Kəngərlinin sosial-iqtisadi
həyatında əsaslı dəyişikliklər baş verib. Hər
bir kənddə müasir kənd və xidmət mərkəzləri,
səhiyyə, təhsil, mədəniyyət müəssisələri isti-
fadəyə verilib, rayonda yeni istehsal müəssi-
sələrinin fəaliyyəti təmin edilərək geniş iqtisadi

potensialın əsası qoyulub, kənd təsərrüfatı in-
kişaf etdirilib, əhalinin məşğulluğu və güzəra-
nının yaxşılaşdırılması üçün etibarlı zəmin ya-
radılıb. Buna görədir ki, müstəqil dövlətimizin
tərəqqisi, hərtərəfli inkişafı naminə gördüyü
misilsiz işlərə, həyata keçirdiyi tədbirlərə görə
ulu öndərin xatirəsi xalqımız tərəfindən həmişə
əziz tutulur. Həmişə olduğu kimi, bu il də
dahi rəhbərin anadan olmasının növbəti ildö-
nümü Kəngərli rayonunda təntənəli şəkildə
qeyd edilib. Mayın 9-da rayonun idarə, müəssisə
və təşkilatlarının rəhbərləri ulu öndər Heydər
Əliyevin Qıvraq qəsəbəsində ucaldılmış əzəmətli
abidəsini ziyarət edib, abidə önünə qərənfillər
düzüb, dahi şəxsiyyətə olan hörmət və ehti-
ramlarını bir daha nümayiş etdiriblər.

Kəngərli rayonu

    Bu gün əsası ümummilli liderimiz Heydər
Əliyev tərəfindən qoyulmuş daxili və xarici
siyasət, quruculuq tədbirləri, regionların sosi-
al-iqtisadi inkişafı ölkə Prezidenti cənab İlham
Əliyevin rəhbərliyi ilə uğurla həyata keçirilir.  
     Naxçıvan Muxtar Respublikasında da ümum-
milli liderin siyasi xətti böyük ehtiramla davam
etdirilir. Özünün yeni inkişaf mərhələsinə
qədəm qoymuş, Naxçıvan çiçəklənmə dövrünü
yaşayır. Muxtar respublikamızın bütün bölgə-
lərində, o cümlədən Culfa rayonunda əldə olu-
nan inkişaf Heydər Əliyev ideyalarının təntə-
nəsidir. Ulu öndər Heydər Əliyevin Azərbaycana
rəhbərliyinin hər iki dövründə rayonda bütün

sahələrin inkişaf etdirilməsi diqqətdə
saxlanılıb, müsbət nəticələr əldə edilib.
Ötən əsrin sonlarında dahi şəxsiyyətin
rəhbərliyi ilə Azərbaycanda torpaq is-
lahatları ilk dəfə Culfa rayonunun
kəndlərində aparılıb, nəticədə, kəndli
əkib-becərdiyi torpağın sahibinə çev-
rilib. Tarixi, iqtisadi, sosial, mədəni
sahələrdə atılan addımlar son illərdə
də özünün yeni inkişaf mərhələsinə
qədəm qoyan Culfanın hərtərəfli in-
kişafına geniş imkanlar açıb. Kənd
yaşayış məntəqələrində kompleks quruculuq
işləri aparılıb, rayon mərkəzi də bu quruculuq
və abadlıq tədbirlərindən güc alaraq  daha da

gözəlləşib.
`    Görülən bütün işlər əhalinin rahat şəraitlə
təmin olunmasına zəmin yaradıb, onları ümum-

milli lider Heydər Əliyev ideyaları ətrafında
daha sıx birləşməyə sövq edib. Rayon sakinləri
onlara bu xoşbəxt günləri bəxş edən ümummilli
liderimizin misilsiz xidmətlərini unutmurlar. 
    Müstəqil Azərbaycan dövlətçiliyinin ideo-
loji, siyasi və iqtisadi əsaslarını yaradan,
xalqının müstəqil və güclü dövlətə sahib
olmaq arzusunu gerçəkləşdirən, hələ sağlı-
ğında canlı əfsanəyə çevrilən ümummilli
lider Heydər Əliyevin anadan olmasının
98-ci ildönümü Culfa rayonunda da yüksək
səviyyədə qeyd olunub. Rayon ictimaiyyə-
tinin nümayəndələri ulu öndərin Culfa şə-
hərinin mərkəzində ucaldılan abidəsi önünə
gələrək gül dəstələri düzüblər.

Culfa rayonu

    1941-1945-ci illər İkinci Dünya mü-
haribəsinin 76-cı ildönümündə ümummilli
lider Heydər Əliyev siyasətinin uğurlu
davamı nəticəsində erməni faşizmi üzərində
tarixi Qələbə qazandığımız II Vətən mü-
haribəsində böyük qəhrəmanlıq və şücaət
göstərən şəhidlərimizin də xatirəsi dərin
ehtiramla yad edilir. 
    Culfa rayonunda torpaqlarımızın azad-
lığı uğrunda döyüşlərdə şəhid olan Vətən
oğullarının məzarları ziyarət edilib. Rayon
İcra Hakimiyyətinin başçısı Siyam Hacıyev
ictimaiyyət nümayəndələri ilə birlikdə eh-
tiram əlaməti olaraq məzarların üzərinə
gül dəstələri düzüblər. 
    Əvvəlcə şəhidlərin xatirəsi bir dəqiqəlik
sükutla yad edilib, ruhlarına dualar  oxu-
nub. İcra başçısı şəhid valideynləri ilə
söhbət zamanı onların problemləri ilə ma-
raqlanıb, şəhid ailələrinin hərtərəfli dövlət

qayğısı ilə əhatə olunduğunu
diqqətə çatdırıb. 

Şəhid məzarları ətrafında
aparılan abadlıq işləri,  on-
ların xatirəsini əbədiləşdir-
mək məqsədilə inşa olunan
abidə-bulaq kompleksi ilə
tanış olan İcra Hakimiyyə-
tinin başçısı qeyd edib ki,
şəhidlərimizin xatirəsi bizim
üçün hər zaman əzizdir. Şə-

hidlik zirvəsinə ucalan qəhrəmanların
keçdikləri şərəfli ömür yolu gələcək nə-
sillər üçün örnəkdir. 
    Görüşdə 44 günlük Vətən müharibə-
sində Ali Baş Komandan cənab İlham
Əliyevin rəhbərliyi ilə qazanılan tarixi
Qələbədən, bu Qələbədə Silahlı Qüv-
vələrimizin sıralarında döyüşən culfalı
gənclərin də şücaətindən danışılıb. Vur-
ğulanıb ki, Azərbaycanın ərazi bütövlüyü
uğrunda canlarından keçən şəhidlərin
xatirəsini və adını uca tutmaq, əbədi-
ləşdirmək, onların yaxınlarına, doğma-
larına, ailə üzvlərinə diqqət və qayğı
göstərmək hər birimizin vətəndaşlıq
borcudur. 
    Sonda şəhidlərin doğmaları onlara gös-
tərilən diqqət və qayğıya görə minnətdarlıq
ediblər.

Alim AĞAYEV

Qələbənin 76-cı ildönümündə II Vətən
müharibəsi şəhidlərinin də xatirəsi yad edilib 

